კითხვები
1. როგორია სასკოლო ბიბლიოთეკების ინფრასტრუქტურა და მატერიალურტექნიკური ბაზა, აკმაყოფილებს თუ არა ის სწავლა-სწავლების პროცესისათვის აუცილებელ მოთხოვნებს? 

   მახოს საჯარო სკოლის ბიბლიოთეკის ინფრასტრუქტურა სრულად არ აკმაყოფილებს სწავლა-სწავლების პროცესისათვის აუცილებელ მოთხოვნებს, თუმცა დამაკმაყოფილებელია. 
2. როგორია წიგნადი ფონდი, რამდენად პასუხობს თანამედროვე მოთხოვნებს? 

   ჩვენი ბიბლიოთეკის წიგნადი ფონდი, მეტ-ნაკლებად პასუხობს თანამედროვე მოთხოვნებს.
3. რამდენად არის ელექტრონულ წიგნებთან წვდომის შესაძლებლობა?

   ელექტრონულ წიგნებთან წვდომა ნაკლებადაა შესაძლებელი ჩვენ ბიბლიოთეკაში, რადგან არ გვაქვს კომპიუტერები.
 4. გთხოვთ მოგვაწოდოთ ინფორმაცია დასაქმებული ბიბლიოთეკარების კვალიფიკაციის შესახებ; 

  მახოს საჯარო სკოლის ბიბლიოთეკარი ფილოლოგია. იგი 33 მუშაობს მახოს საჯარო სკოლაში.29 წელი მუშაობდა ქართული ენისა და ლიტერატურის მასწავლებლად. 4 წელია მუშაობს ბიბლიოთეკარად. გავლილი აქვს ბიბლიოთეკარის კურსები და აქვს შესაბამისი სერთიფიკატი.
5. გთხოვთ დაურთოთ ბოლო 3 წლის სტატისტიკა: ა) სასკოლო ბიბლიოთეკით მოსწავლეთა სარგებლობის თაობაზე; ბ) რომელი კლასების მოსწავლეები სარგებლობენ ძირითადად ბიბლიოთეკით; გ) მოთხოვნადია მხატვრული თუ თემატური ლიტერატურა? დ) ინფორმაცია წიგნადი ფონდის განახლება/შევსების თაობაზე;

 ა) ჩვენი მოსწავლეები აქტიურად სარგებლობენ სასკოლო ბიბლიოტეკით.

 ბ) ბიბლიოთეკით სარგებლობს როგორც დაწყებითი, ასევე საბაზო და საშუალო კლასის მოსწავლეები. მაგრამ ძირითადათ მაინც საბაზო და საშუალო კლასის მოსწავლეები აქტიურობენ.

 გ) მოთხოვნადია მხატვრული ლიტერატურა, თუმცა პრეზენტაციებისათვის და სასკოლო კონფერენციებისათვის ბავშვები თემატურ ლიტერატურასაც იყენებენ.

 დ) ჩვენ სკოლაში წიგნადი ფონდი განახლდა განათლების სამინისტროს მიერ საჩუქრად გადმოცემული წიგნებით. ასევე სკოლის დირექცია ცდილობს ყოველწლიურად შემატოს ბიბლიოთეკას წიგნები, როგორც მხატვრული, ასევე ლექსიკონები და სხვა ლიტერატურა. 
 6. რა სახით მონაწილეობენ სასკოლო ბიბლიოთეკები სწავლა-სწავლების პროცესში? 

   ჩვენი მოსწავლეები აქტიურად არიან ჩართულნი სხვადასხვა აქტივობებში, აწყობენ შიდა სასკოლო კონფერენციებს, ასევე აქვთ წაკითხული ლიტერატურის განხილვა, პრეზენტაციები და სხვა. შესაბამისად ბიბლიოთეკაში არსებული რესურსი მათ ძალიან ეხმარება.
7. რა ტიპის მხარდაჭერას უწევს სახელმწიფო (ადგილობრივი/ცენტრალური ხელისუფლება) სასკოლო ბიბლიოთეკებს? 

  ბოლო წლებში განათლების სამინისტროსაგან ჩვენმა სკოლამ საჩუქრად მიიღო 3000 ლარის ღირებულების წიგნები. (რისთვისაც ძალიან მადლობელია სკოლა).
8. თქვენი აზრით, რა ტიპის მხარდაჭერაა საჭირო სახელმწიფოს მხრიდან სასკოლო ბიბლიოთეკებში არსებული ხარვეზების აღმოსაფხვრელად?

  სასკოლო ბიბლიოთეკაში ხარვეზების აღმოსაფხვრელად საჭიროა პირველ რიგში მეტი წიგნი, თანამედროვე ლიტერატურა, ბიბლიოთეკის ტექნიკურად აღჭურვა (კომპიუტერებით, პროექტორით). გამართული ინტერნეტი. ბიბლიოთეკისათვის საჭირო დარბაზი, აღჭურვილი შესაბამისი მერხითა და სკამებით, რათა მოსწავლემ ადგილზევე შეძლოს სასურველი წიგნის წაკითხვა ინფორმაციის მოძიება და დამუშავება. 
 9. რა სახის ახალი სტანდარტების დანერგვას მიიჩნევთ საჭიროდ სასკოლო ბიბლიოთეკებთან მიმართებაში?
    ჩვენ ჩვენი სკოლის გადასახედიდან გეტყვით, რომ ბიბლიოთეკა სრულად უნდა იყოს შევსებული წიგნებით, უნდა ქონდეს წვდომა ყოველთვის წვდომა ახალ თანამედროვე ლიტერატურასთან, აღჭურვილი უნდა იყოს კომპიუტერებით, გამართული ინტერნეტით, ბავშვებს წვდომა უნდა ქონდეთ ელექტრონულ წიგნებთან. ალბათ ამ სტანდარტების დანერგვის შემდეგ ჩვენ ბიბლიოთეკას არ მოაკლდება მკითხველი.
10. როგორ გესახებათ სასკოლო ბიბლიოთეკების შემდგომი განვითარების პერსპექტივა? 

   ჩვენ დიდი იმედი გვაქვს, რომ სახელმწიფოს ხელშეწყობით სრულად გავმართავთ ბიბლიოთეკას, დაინერგება თანამედროვე სტანდარტები, ბავშვებს მეტად გაუჩნდებათ წიგნების კითხვის მიმართ ინტერესი. 

   მეტი წიგნი, მეტი მკითხველი, განათლებული მომავალი თაობა. 

